
  
  

वाणिज्य उत्सव

चर्चा में क्यों?
21 सितंबर, 2021 को उद्योग मंत्री परसादी लाल मीणा ने जवाहर कला केंद्र में आज़ादी के अमृत महोत्सव के तहत ‘वाणिज्य उत्सव’ का शुभारंभ किया
और हस्तशिल्प निर्यात संवर्द्धन परिषद (EPCH) की ओर से लगाई गई हैंडीक्राफ्ट उत्पादों की प्रदर्शनी का भी अवलोकन किया।

प्रमुख बिंदु
इस अवसर पर उद्योग मंत्री ने कहा कि महोत्सव को यादगार बनाने के लिये उद्योग एवं वाणिज्य विभाग एक साथ 75 औद्योगिक क्षेत्रों का
शिलान्यास करेगा। 
मीणा ने कहा कि उद्योग एवं वाणिज्य विभाग द्वारा राज्य से निर्यात को बढ़ावा देने के उद्देश्य से मिशन ‘निर्यातक बनो’ प्रारंभ किया गया है, जिसके
अंतर्गत लोगों को निर्यात से जुड़ी गतिविधियों के बारे में जागरूक किया जा रहा है। 
उद्योग एवं वाणिज्य शासन सचिव एवं रीको के प्रबंध निदेशक आशुतोष ए.टी. पेडणेकर ने कहा कि आज़ादी के अमृत महोत्सव के तहत निर्यात
गतिविधियों को बढ़ाने के लिये ‘वाणिज्य सप्ताह’ का आयोजन देश भर में किया जा रहा है। 
उन्होंने कहा कि रिप्स-2019 राज्य में अप्रत्याशित निवेश आकर्षित करने में सफल रही है। योजना में अब तक लगभग एक लाख करोड़ रुपए के निवेश
प्रस्ताव प्राप्त हो चुके हैं। 
विदेश व्यापार के संयुक्त महानिदेशक चंद्रकांत मिश्रा ने कहा कि उद्योग विभाग द्वारा संचालित मिशन ‘निर्यातक बनो’ के बाद नए आईईसी कोड लेने
वालों की संख्या बढ़ी है। उन्होंने कहा कि यह शायद देश का पहला ऐसा मिशन है, जिसके तहत सरकार स्वयं कह रही है किआप निर्यातक बनो, हम
आपकी मदद करेंगे।

